
Illum, id-disgħa ta’ Ġunju, elfejn ħamsa u għoxrin, għandi lis-Sur Robert Buhagiar ġewwa 
l-Mużew tal-Katidral tal-Imdina, f’isem il-proġett Filagrana għall-Arkivji tal-Kapitlu 
Metropolitan ta’ Malta.  

Elena Muscat: L-ewwel nett, nirringrazzjak talli aċċettajt li tagħmel intervista. L-ewwel 
mistoqsija. Tfulitek u l-preżenza tal-mużika f’ħajtek. 

Robert Buhagiar: L-ewwel tifkiriet li għandi li kont immur il-quddies, u meta nisma’ l-orgni, 
inħoss xi ħaġa speċjali fija. U minn dak iż-żmien, dejjem kelli, hekk, ġibda kbira lejn il-
mużika, imma b’mod speċjali lejn l-orgni. U t’età żgħira, qisu bejn five u six, bdejt il-
lezzjonijiet tal-pjanu. Imbagħad, ta’ madwar tlettax-il sena, kont staqsejt ’il-kappillan ta’ 
Ħaż-Żabbar jekk nistax nibda ndoqq l-orgni, l-orgni, insomma, għall-quddies. U kienu, 
kien aċċetta l-kappillan, u minn ta’ tlettax-il sena bdejt indoqq l-orgni ta’ Ħaż-Żabbar. L-
orgni ta’ Ħaż-Żabbar, dak iż-żmien, kien daqsxejn differenti milli hu llum għaliex huwa 
orgni kważi uniku fil-gżejjer Maltin għax twieled b’żewġ consoles. U dak iż-żmien, konna 
ndoqqu l-console tal-gallarija, u l-console ta’ wara l-artal kienet bil-ħsara. U l-problema 
kienet li l-console tal-gallarija dejjem kien jiġrilha l-ħsara u kien jiġi l-mibki Dun Mikiel 
D’Amato jipprova jsewwi l-problemi li jinqalgħu. Jiġifieri, dawk huma my earliest 
recollections, kemm ta’ tifel żgħir nisma’ l-orgni l-knisja u ta’ tifel ta’ tlettax-il sena wkoll 
qed indoqq dal-orgni, li għalija huwa magna sabiħa immens, imma li li dejjem, b’xi difett 
’l hawn u difett ’l hemm, u daqqa ġej Dun Mikiel; ngħidu lil Dun Mikiel ħalli jiġi jirranġa l-
affarijiet.  

EM: L-għażla tal-orgni f’ħajtek u n-namra għall-inġinerija tal-istrument. 

RB: Kważi kważi, spjegajthielek din il-mistoqsija. M’hemm l-ebda strument ieħor li 
jogħġobni aktar mill-orgni. Jiġifieri, għalkemm il-pjanu strument sabiħ, kurunetta, flawt, 
harpsicord, kollha għandhom is-sbuħija tagħhom, imma l-orgni għandu xi ħaġa speċjali. 
Issa, probabbilment minħabba l-fatt kif jimla l-ambjent, speċjalment l-ambjent sagru li 
qiegħed fih, qisu hemm ċertu, għalija personali, hemm ċertu sagralità kbira fil-ħoss tal-
istrument. Issa rigward l-inġinerija tal-istrument, hija frustranti ħafna meta tkun qiegħed 
iddoqq u tinqala’ problema. U meta din tirrepeti ruħha, minn hemmhekk tgħid, kieku naf 
kif jaħdem, kieku nista’ nirranġa jiena, mhux trid tieqaf u tistenna lil ħaddieħor biex jiġi 
jirranġah. U naħseb dik kienet fattur importanti għalija biex wasalt fejn wasalt. 

EM: Fejn studjajt, ma’ min u x’wasslek biex tibda tiskopri l-inġinerija tal-istrument u issa 
inti bħala wieħed mill-inġiniera tal-orgnijiet li għandna hawnhekk f’Malta? 

RB: Iva. Mela jiena dħalt bħala edukazzjoni, ħa ngħid hek,k formali, jiena għamilt il-kors 
tal-Inġinerija Elettrika l-Università. Waqt li kont l-Università kont kellimt lil Patri Albert 
Borg, kien Maestro di Cappella għal ħafna ħafna snin tal-Katidral ta’ San Ġwann u tal-
Imdina, u dak bdejt il-lezzjonijiet tal-orgni miegħu. Kelli madwar qisu eighteen, nineteen 
years meta bdejt formalment il-lezzjonijiet tal-orgni. Qabel kont fuq il-pjanu u nistudja 
waħdi imma, at a certain point, imbagħad għidt lil Patri Bert, “Tista’ tista’ ttini direzzjoni 



formali u anke nagħmel ftit eżamijiet ukoll?” Infatti, l-ewwel eżami li għamilt huwa tal-
Grade Six tal-orgni, qas bdejt minn Grade Three jew hekk, jiġifieri. U l-eżamijiet kienu jsiru 
fuq l-orgni ta’ Patri Bert il-Belt, tal-Agostinjani, wieħed mill-isbaħ orgnijiet ta’ Malta u orgni 
tad-ditta Mascioni. U l-orgnijiet Mascioni huma magħrufin għar-reliability tagħhom, 
apparti l-kwalità tal-ħoss. U kont għidtlu lil Patri Bert li jiena interessat li nitgħallem dwar 
kif l-orgnijiet jaħdmu biex nieħu ħsieb anke l-manutenzjoni. U peress li Patri Bert kellu 
kuntatti tajbin ħafna mad-ditta Mascioni, minn żmien meta dan Patri Bert kien għadu qed 
jistudja Ruma stess, jiġifieri kien minn dak iż-żmien, kellu kuntatt tajjeb magħhom, u 
kitbilhom u Mascioni aċċettawni li mmur għandhom u nitgħallem daqsxejn fuq il-
manutenzjoni. U meta kont dħalt l-Università, sajf minnhom mort għand id-ditta 
Mascioni, kienet a very eye-opening experience imma anke an experience li tiġi lura 
b’daqsxejn togħma qarsa għaliex tirrealizza li jekk trid titgħallem xi ħaġa, you have to 
devote a lot and a lot of time, almenu sena. U kelli, sort of, inwarrab daqsxejn din il-ħolma 
għal meta lestejt il-kors tal-Università. Imbagħad għidt, issa qabel insib impjieg ta’ 
inġinier lokalment, ħa mmur sena għand id-ditta Mascioni propju biex nitgħallem sew fid-
dettall dan. At that point, ma kellix il-ħsieb li naqbad il-linja tal-orgnijiet full-time, aktar 
bħala part-time. Imma l-formazzjoni li ridt nieħu mingħand Mascioni, ridt noħodha 
daqslikieku ħa nkun full-time u hekk għax kienet il-passjoni tiegħi, u dak li ġara. Jiġifieri 
jiena ggradwajt fin-ninety seven imbagħad mort mill-ewwel mad-ditta Mascioni. Ġejt lura 
għal Settembru tan-ninety eight u bdejt, dak iż-żmien bdejt. L-ewwel restawr tiegħi kien 
l-orgni tas-Siġġiewi. In the meantime, kont naħdem ukoll bħala inġinier, sakemm fi Frar, 
imbagħad, ta’ wara tan-nineteen ninety nine, għamilt l-għażla milli nieqaf mill-impjieg ta’ 
inġinier u niffoka fuq ir-restawr tal-orgni tas-Siġġiewi, anke minħabba li ma stajtx inlaħħaq 
iż-żewġ xogħlijiet f’daqqa, għaliex it’s very intensive and demanding ix-xogħol tal-orgnijiet. 
Insomma, u minn dak iż-żmien ’l hemm, jiġifieri minn Frar tan-ninety nine sa issa, bqajt 
dejjem għal rasi fuq dan ix-xoghol.  

EM: Tispjegalna ftit kif jaħdem l-orgni bħala strument, u forsi tfiehem id-differenzi bejn l-
orgnijiet tas-sekli 17 u 18 ma’ dawk aktar riċenti fl-istorja mużikali organarja? 

RB: Eħe. L-orgni tista’ tqisu magna u magna li tipproduċi l-ħoss. Mela, ħa nibdew mill-bażi 
tal-magna. Il-ħoss joħroġ permezz ta’ nifs li jidħol ġo suffara ssaffar. Dan in-nifs ħa jiġi 
ġġenerat minn xi mkien. Mela, illum il-ġurnata jkollna mutur elettriku, blower, fann, għidlu 
li trid, li jitfa’ l-arja ġo minfaħ li hija ħażna, qisha bużżieqa, ħażna tal-arja. Issa, minn ġo 
dan il-minfaħ, immaġinah bużżieqa kbira, ħiereġ pajp tal-arja li jwassal għas-sfafar. Il-fatt 
li jkun just dirett mas-suffara jfisser li s-suffara ħa ddoqqlok il-ħin kollu malli titfgħalha l-
arja. Allura, bejn il-bużżieqa, jew il-minfaħ, u s-suffara ħa npoġġu xi valvoli, li dawn il-
valvoli, meta inti tagħfas n-noti fuq il-keyboard, tiftaħ u tagħlaq dawn il-valves ħalli s-
suffara ma ddoqqx il-ħin kollu, imma ddoqq biss meta tridha ddoqq. Jiġifieri, in a nutshell, 
dak huwa l-orgni. Huwa sistema ta’ ġenerazzjoni tal-arja, distribuzzjoni tal-arja, valvoli 
biex inti tibgħat l-arja biss lil dawk is-sfafar li tridhom idoqqu dak il-ħin. Ovvjament, 
imbagħad hemm xogħol kbir fuq is-sfafar, għax hemm sfafar ta’ qisien differenti, ta’ 



għamla differenti u suffara mhux just qbadt u għamilha u ħa ddoqq. Hemm proċess kbir 
ta’ kif tmiss ix-xoffa, ix-xofof ta’ fuq, t’isfel biex is-suffara ddoqq sew. Mhix xi ħaġa 
awtomatika dik.  

EM: Differenza bejn l-orgnijiet antiki u aktar riċenti. 

RB: L-orgnijiet, allura, ħa jvarjaw kemm mil-lat tekniku u anke mil-lat foniku. L-orgnijiet 
tas-seventeen, eighteen hundreds, ħa ssibuhom jaħdmu b’sistema mekkanika, jiġifieri, 
xħin l-organista jagħfas in-nota tal-keyboard, ħa jkun hemm direct mechanical link mal-
valve Mill-eighteen eightees ’il quddiem, il-kollegament ta’ xħin tagħfas in-nota sa xħin 
tiftaħ il-valve, beda jsir qisu b’kollegament pnewmatiku, qed tibgħat a wind, an air signal. 
Sa ċertu punt, illum il-ġurnata, meta nagħfsu l-brejk tal-karozza, m’għandniex a 
mechanical link bejn il-pedala u r-roti; għandna a hydraulic link biż-żejt. Mela dawn, 
nistgħu nikkonsidraw l-orgnijiet pnewmatiċi, għandhom an air link. Wara dawk, għax 
dawn kellhom ċertu problemi ta’ leakages u hekk u xpakk fl-injam, jikkrealek leak, toħroġ 
l-arja minn hawn u minn hemm, tagħfas din in-nota ddoqqlok ta’ maġenbha wkoll, 
pereżempju. Għadni kif irrestawrajt strument, jekk tagħfas id-Do, ħa ddoqqlok id-Do 
diesis, ta’ maġenbha wkoll, għax kien hemm xpakk fl-injam, allura l-arja taħrab. So, 
imbagħad dawn, qisu min-nineteen thirties, forties ’il quddiem, qalbu għas-sistema 
elettrika mhux elettronika. Mhux qed nitkellem dwar il-ġenerazzjoni tal-ħoss b’mod 
elettroniku, il-ħoss xorta mis-sfafar imma xħin tagħfas in-nota minn taħt jew minn wara 
għandha an electric contact tibgħat, allura electric signal lill-valve li jkun infetaħ 
elettrikament. Issa dawn huma orgnijiet bħal tal-Konkatidral ta’ San Ġwann, pereżempju, 
fejn għandek il-console qiegħda mal-artal imma s-sfafar huma fuq żewġ kaxex on either 
side; hemm kaxxa wara s-sede tal-kor u kaxxa oħra wara l-artal. Il-link bejniethom kollha 
huma cables tal-elettriku. Però, kull kaxxa, kull lock fejn hemm il-kanen, għandha l-
imniefaħ tagħha, il-mutur, l-imniefaħ għall-generazzjoni tal-arja. It’s just the command ta’ 
which valve ser jinfetaħ. Huwa electrically operated, issa, min-nineteen sixties, 
seventees ’l hawn, peress li f’kull ħaġa teżisti l-moda. Għalkemm dawn l-orgnijiet laħqu 
livelli inkredibbli ta’ preċiżjoni, reġgħet ġiet moda s-sistema mekkanika. Għax qalu meta 
inti għandek sistema mekkanika, l-organista verament għandu direct contact mal-
istrument għax kif imiss subgħajh, qed jinfetaħ il-valve. Allura, anke organ builders top-
class, bħal Machioni, poġġew fil-ġenb dik l-expertise li laħqu fil-bini tal-orgnijiet elettriċi 
u reġgħu bdew jibnu orgnijiet mekkaniċi b’mod ħafna aktar xjentifiku, din id-darba. 
Insomma, so we went a whole circle. Fonetikament ukoll ikun hemm tibdil bejn 
pereżempju, l-orgnijiet tal-ottocento; insibu orgnijiet pjuttost teatrali aktar milli liturġiċi. 
Kienu jintużaw ħafna biex jindaqqu transcriptions tal-operi fil-knisja, sakemm il-Knisja 
mbagħad iddejqet ħafna b’din is-sistema u ġiet ir-riforma Ċeċiljana u ħafna orgnijiet tilfu 
reġistri interessanti ħafna li nbidlu għal reġistri iktar adattati liturġikament. So, idealment 
ma kinitx issir din il-ħaġa, imma kultant, meta nidħlu għall-bidla mbagħad, ma nagħtux 
kas għat-tajjeb li ħa nneħħu wkoll. Imma kull żmien ikollu l-moda u l-interessi tiegħu, 
jiġifieri. Imbagħad, ħa nieqfu hawnhekk għax nistgħu nitkellmu fuq l-orgnijiet Taljani, 



nistgħu nitkellmu fuq orgnijiet Franċiżi, Ġermaniżi u Ingliżi. Dawn il-pajjiżi għandhom 
kollha l-iskejjel, their organ building and their organ schools, jiġifieri. Hemm ħafna xi 
tgħid, huwa suġġett mifrux ħafna.  

EM: Kif taf, is-sena l-oħra fl-2024, l-orgni tal-Katidral għalaq 250 sena mill-wasla tiegħu 
minn Napli – orgni minn idejn Domenico Antonio Rossi. Xi tgħidilna fuq Domenico 
Antonio Rossi, fuq il-manifattura ta’ dan l-orgni u jekk għandux jitqies bħala strument 
importanti ta’ dak iż-żmien li għadna nistgħu ngawdu u nitpaxxew bih sal-lum il-ġurnata? 

RB: Domenico Antonio Rossi kien organ builder to the King of Naples. Napli, dak iż-żmien, 
kienet belt fertili ħafna għall-organ builders. Issa, kien hemm it-top class organ builders 
bħal Domenico Antonio Rossi u organ builders oħrajn li kienu provinċjali. Ma rridx ngħid 
ta’ inqas kwalità, imma forsi, imma, ta’ inqas ħsieb, forsi ta’ xi inqas kwalità ukoll, imma 
mhux qed ngħidu jiġifieri organ builders tal-ħabba gozz, lanqas. Imma Antonio Rossi kien 
laħaq livell għoli ħafna u l-orgni tal-Katidral huwa verament testimonjanza ta’ dan. Ċertu 
features ta’ dan l-orgni meta jiġu studjużi minn barra malli jarawhom, mill-ewwel 
jistaqsuni, “Din xi ħaġa oriġinali?” Għaliex qed jaraw xi ħaġa li saret standard xi ħamsin 
sena wara, imma Rossi, għax kien qed jagħmel orgni għall-Katidral, he went, ħa ngħid 
hekk, ahead of his time, u għamel xi ħaġa aktar kompluta. Qed nirreferi għall-ottava l-
aktar baxxa tal-keyboard u tal-pedaliera li hija kompluta. Is-soltu ma tkunx kompluta. 
Infatti, jekk naraw il-keyboard [hawnhekk iħares lejn l-orgni ta’ warajh] naraw li mhux 
kompluta. Dik in-normal ta’ dak iż-żmien, mentri tal-Katidral... u din ma kinitx biss erba’ 
noti imma qed nitkellmu kanen tal-injam ta’ madwar sittax-il pied tal-qastan mastizz, 
ovvjament, jiġifieri kull suffara daqshekk li kellu, kellu jżidhom. So it’s pace, it’s materials 
and it’s costs, u huwa wkoll l-uniku orgni storiku li nafu bih, li twieled bi tlett imniefaħ. L-
orgni storiċi l-oħrajn, sa fejn nafu aħna, huma kollha bi tnejn, kienu. Tnejn is the 
minimum. Iktar ma jkollok imniefaħ, iktar il-ġenerazzjoni tal-arja tkun aktar stabbli 
għaliex, flok qisek għandek żewġ pulmuni, għandek sitta, allura kull wieħed jista’ jaħdem 
aktar ixxamplat. Huwa rikk ukoll mill-għażla ta’ reġistri li fih. Mhux orgni kbir ħafna 
compared to modern standards, imma għal dak iż-żmien, insibu żewġ flawti. Ma tantx 
issib orgni storiċi b’żewġ flawti; ħafna drabi flawt wieħed ikollhom. Insibu reġistri bħad-
dua decima, li again, it’s more of a colour stop, imma qiegħed f’dan l-orgni. Imbagħad 
għandek the general fine craftsmanship of all the elements. Jiġifieri, anke dak jagħti ċertu 
kalibru lill-istrument. Jiena kont irrestawrajt dan l-orgni għoxrin sena ilu, fit-two thousand 
fourteen, le, fit-two thousand and four, u sibt diversi alterazzjonijiet fih, l-orgni. Kien 
importanti ħafna li kien instab il-kuntratt li kien sar ma’ nutar f’Napli għax kien hemm 
technical specifications dwar dan l-orgni. Pereżempju, minn hemm sirt naf, u allura stajt 
nibni mill-ġdid tlett imniefaħ tal-orgni, għax li sibt jiena kien minfaħ kbir ta’ għamla 
moderna mibni very amateurishly, jiġifieri, li kien totalment out of style, allura neħħejtu, 
minflok. U allura għamilt dawk it-tlett imniefaħ, as per contract, jiġifieri. Nafu wkoll kif 
kienet it-tastiera li jiena bnejt mill-ġdid. So, anke pereżempju kienu nbidlu xi reġistri li ġew 
shifted, pereżempju l-flauto nazado ġie shifted għal flute fourth. Sirna nafu, jiena kont 



indunajt minn dak li rajt meta żarmajt, indunajt li hawnhekk saret immodifikata imma din 
ġiet ikkonfermata minn dak il-kuntratt. Jiġifieri kien hemm interplay of investigative, 
detective work, sort of, tal-istrument, tara l-clues ta’ x’sar, imbagħad ikollok documents 
to support.  

Hawnhekk hawn il-panel maqlugħ. Is-soltu, dan il-mekkaniżmu ikun mgħott.i Issa 
kxifnieh biex nispjegaw daqsxejn il-mekkaniżmu tal-orgni. Mela, dan l-orgni għandu 
mitejn u ħamsin sena. Il-mekkaniżmu tiegħu huwa pjuttost sempliċi imma effettiv u 
preċiz ħafna. Bażikament, il-keyboard hija sett ta’ levers, noti, li kull nota tiftaħ jew 
tagħlaq valve. Il-valves qegħdin hawn fuq, taħt is-sfafar. Issa, peress li l-valves qegħdin 
minn hemmhekk sa hemmhekk, għandna wisa’ ta’ madwar two meters seventy five u l-
keyboard hija biss wisa’ madwar seventy centimeters. B’xi mod irridu li nolqtu l-valves 
kollha minn dan l-ispazju ta’ seventy. Issa, il-mekkaniżmu, f’dawn l-orgnijiet, ma jistax 
jitla’ djagonali, irid jimxi bilfors vertikali, orizzontali u vertikali jerġa’. Mela, jekk jiena ħa 
ndoqq din in-nota [jdoqq], li l-valve tagħha qiegħed hawnhekk [idoqq], qiegħed 
hawnhekk, mela n-nota qiegħda hawnhekk, qisu, [idoqq], imma l-valve qiegħed 
hawnhekk [idoqq]. Għandna dan il-wajer tar-ram isfar tiela’ minn hawnhekk [idoqq]. 
Hawnhekk hawn roller bolt li jittrasmetti l-moviment vertikali, jittrasmettih minn 
hawnhekk [idoqq] għal hawnhekk [idoqq]. Allura, jiena, minn din in-nota, nista’ niftaħ 
valve li qiegħed hawn. Din in-nota [jdoqq] li l-valve tagħha huwa propja hawn isfel nett 
[idoqq], hawnhekk hawn roller li minn hawnhekk jitlaq s’hemm isfel nett u jiġbed il-valve 
’l isfel. Issa, ħa ndoqq daqsxejn ħalli taraw kif jiċċaqalqu r-rollers u kif jiċċaqalqu l-
mekkaniżmu. Nixtieq nispjega wkoll li dawn il-brass wire li qed naraw hawnhekk, it-
terminations tagħhom, daqsxejn mgħawġin ’l hemm u ’l hawn, u hekk. Dik ir-raġuni hija li 
dan, bħala adjustments, m’hemmx fejn tagħmel adjustment. M’hemmx skorfini jew hekk. 
Dan huwa kollu taġġastja (sic. to adjust) it-tul ta’ wajer peress li, kif iddawwar hawnhekk, 
tħoll jew tissikka, kollox isir minn hawnhekk.  

--[Idoqq l-orgni tal-Katidal tal-Imdina]-- 

EM: Irrestawrajt diversi orgnijiet madwar il-gżejjer Maltin. Tista’ tispjegalna kif isir il-
proċess tar-restawr tal-orgni? U semmi ftit mill-orgnijiet prestiġjużi li jinsabu fil-parroċċi 
tagħna.  

RB: Il-proċess ta’ restawr jibda minn, l-ewwel nett, inspection tal-orgni li ovvjament qatt 
ma tista’ tkun ċert u qatt ma tista’ tkun dettaljat daqskemm inti tkun żarmajt l-orgni, 
għandek kollox mifrux u qed tara each and every item. Jiġifieri dejjem jista’ jkun hemm 
sorpriżi. Jekk jista’ jkun nsibu dokumenti li jitfgħu dawl fuq l-oriġini tal-istrument. Issa 
ovvjament qed ngħidu restawr ta’ orgni ta’ Mascioni tan-nineteen forties li forsi dan qatt 
ma poġġewlu modifikazzjoni. Mhux ħa nqabblu mar-restawr tal-orgni ta’ Rossi tal-
Katidral, pereżempju. F’ta’ Rossi kien ħafna aktar importanti li jinstabu d-dokumenti, 
imma, jekk wieħed jista’ jsib, dejjem aħjar. Issa, jiena dejjem inqis illi s-suċċess tar-
restawr irid jibbaża ruħu fuq żewġ affarijiet. The reliability of the distort instrument, u anke 



li fonetikament l-orgni jiġi kemm jista’ jkun qrib dak li kien l-oriġinali. Ovvjament, kemm 
jista’ jkun. Ma nistgħux nażżardaw. U nistgħu ngħidu, dan huwa l-ħoss oriġinali għax, 
sakemm ma jqumx xi ħadd mill-mewt u jgħidilna jiena niftakru u kien hekk, ma nistgħux 
inkunu nafu. Imma, kemm jista’ jkun, aħna nafu li, pereżempju li, orgni bħal tal-Katidral, 
il-wind pressure tiegħu kienet madwar ċertu livell. Jekk jiena mmur fuq, il-Katidral, fl-orgni 
tal-Katidral, ngħid jiena ma togħġobnix din il-pressure, jiena rrid inżidha u nżid il-piż fuq l-
imniefaħ. Il-kanen mhux se jdoqqu sew, ħa jottavizzaw. Jiġifieri hu, ix-xogħol minnu 
nnifsu, xi ftit jiggwidak biex toħloq dan il-ħoss oriġinali sakemm il-kanen ma kinux ġew 
imbagħbsin wisq li jkunu qatgħulhom l-għoli tal-ħalq. B’dak il-mod li jdoqqu tajjeb, anke 
at higher pressures. Imma, ejja ngħidu hekk, għalhekk trid issir analiżi f’fażijiet ta’ timeline 
b’dokumentazzjoni, ħalli, jekk hemm bżonn, pereżempju, jitbaxxew l-għoli tal-ħalq, 
għaliex jiġi evidentement u jkun evidenti li dawn iridu jsiru parti mir-restawr, biex 
nipprovaw nilħqu, kemm jista’ jkun nilħqu, the original sound. Ħaġa li jiena m’iniex purist 
ħafna fuqha, hija l-pitch. Il-pitch huwa r-reference frequency li fuqha huwa ttjunjat (sic. 
tuned) l-orgni. Ħa nispjega ħaġa. Dawn l-orgnijiet storiċi speċjalment, pereżempju bħal 
ta’ Rossi, kienu jitwieldu l-pitch huwa aktar baxx, aktar gravi mill-orgnijiet tal-lum. Matul 
is-snin, min kien jiġi biex idoqq, kien iqassar il-kanen u jgħolli l-pitch. Issa liema hija l-iktar 
intrusive fuq il-kanen storiċi li aħna, jekk insibu kanna li t-top tagħha ġie maqtugħ xi ftit 
hekk, għax ma kinux jafu jaqtgħu preċiżi, u ngħidu mela, ħa nneħħi iktar materjal, ħalli 
mbagħad nkun nista’ nissaldjalha biċċa oħra magħha. Għalija that’s a very heavy handed 
approach. Nippreferi nara x’inhuwa the average pitch inġenerali tal-kanen u mmiss il-
kanen mill-inqas, avolja naf li mhuwiex il-pitch oriġinali. Ifhem, m’aħniex qegħdin ngħidu 
ħa jkun hemm tibdil fil-pitch kbir ħafna li ħa jaffettwa l-ħoss, imma in respect tal-materjal 
foniku, kemm jista’ jkun, il-qtugħ further, shortening and removal of original material, dak 
nipprovaw, ħalli wieħed kemm jissaldja, imma ħa tissaldja l-ġdid inti, imma neħħejt il-
qadim biex tissaldja l-ġdid. Allura, kemm jista’ jkun, intervent mill-inqas fuq is-sfafar. 
Mela, dak huwa l-intervent tas-sfafar. Il-partijiet l-oħrajn, meta nsibu l-imniefaħ oriġinali, 
jinżamm il-minfaħ imma tinqala’ l-ġilda kollha. Tinbidel għax il-ġilda hija organic material 
li wara ammont ta’ decades ħa tmur u ssir brittle, issir trab kważi. U fejn inpoġġu s-sfafar, 
tkun kaxxa kbira tal-injam b’ħafna toqob. Fejn jitpoġġu s-sfafar, dik ikun hemm il-valves 
b’mod ġenerali. Jien naqla’ l-valves kollha ’l barra. Il-valves ikunu tal-injam, ikunu miksija 
bil-ġilda, u nibdlilhom il-ġilda, nerġa’ nwaħħal kollox f’postu, imbagħad adjustment u 
hekk. Fejn ikun hemm sistemi t’orgnijiet mekkaniċi, dan, xħin tagħfas nota, inti hemm a 
series of levers li jduru u jiċċaqalqu. Trid tneħħi, trid tara jekk hemmx sadid u tmur tagħfas 
nota u bilkemm tkun tista’ tiċċaqlaq jew bilkemm tiflaħ titla’ lura. Inti trid kollox as 
frictionless as possible. Dawk bażikament, bħala magna, kollox qed jaħdem sew, mil-lat 
foniku ta’ kanen, taħdem bl-ikbar rispett possibbli għall-ħoss oriġinali.  

Xi orgnijiet sbieħ. Bla dubju tal-Katidral, wieħed mill-iktar antiki li hawn. Sabiħ immens 
immens, l-orgni l-kbir tas-seventeen sixty nine ta’ Ħal Għaxaq. Ma nafux eżatt hux Sqalli 
jew Naplitan, ma sibna xejn fuqu però jixbah l-orgni tal-Katidral fonetikament, sa ċertu 



punt. Sabiħ ħafna minn ġewwa u anke minn barra. Il-Gudja, orgni ta’ Rossi, sabiħ ħafna. 
Hemm diversi orgnijiet tas-settecento, tal-Qrendi pereżempju, anke l-Mużew ta’ 
Wignacourt, hemm orgni minn Sqallija, ‘Lo Bianco’ tas-seventeen sixty three. Għandu l-
aktar kaxxa skulturata ta’ orgni positivo, jiġifieri tipo dan [jipponta lejn l-orgni ta’ warajh], 
jiġifieri li nsibu f’Malta. Imbagħad orgnijiet tal-ottocento. Wieħed mill-isbaħ orgnijiet 
storiċi, tal-Mosta, huwa the theatre organ par excellence li nistgħu nsibu fil-gżejjer Maltin. 
Qed ngħid hekk għax, jekk tmur l-Italja, ħa ssibhom even more theatrical ta’ dak it-tip. 
Imma għal li għandna f’Malta, jekk trid iddoqq mużika teatrali, il-Mosta toħroġ sabiħ 
ħafna. Għawdex, wieħed mill-aktar orgnijiet għal qalbi huwa tan-Nadur. Huwa tad-ditta 
Mascioni bħal tal-Mosta u huwa orgni rraffinat ħafna fonetikament. Issa, jekk ngħaddu 
għan-nineteen hundreds, għas-seklu għoxrin, again, orgnijiet Mascioni huma orgnijiet 
fonetikament sbieħ ħafna u anke reliable ħafna, anke meta tittawwal ġewwa, qisek dħalt 
ġo living room kważi, kollox preċiż, magħmul preċiż, daqskemm hu sabiħ minn barra, 
sabiħ minn ġewwa, u anke t-technological aspect. Meta inti tqis kumpanija bħal 
Mascioni, dawn kienu jagħmlu kollox huma, ħlief il-viti u l-imsiemer. Jiġifieri jekk hemm 
solenoid, li bażikament huwa biċċa ħadida, ċilindru żgħir tal-ħadid, b’wajer imkebbeb 
miegħu biex iħaddem valve, dawn kienu jagħmlu kollox huma. Il-memorji elettroniċi fejn, 
jiġifieri inti at a push of a button, l-orgni jkun ftakar liema reġistri trid, għax tkun għedtlu, 
tkun issettjajthom u jerġa’ jġibhomlok. Dawn il-memorji kienu kollha prenotati 
elettronikament. It’s a work of art! Jiġifieri, dawn ħadd ma jaf bihom u faċli jiġi xi ħadd u 
jgħid isma’, “Dan Mascioni tbażwru biex għadna sitt memorji. Ħa narmi kollox nitfa’ unit 
hekk u jkolli sitt mija għax bl-electronics.” Jekk trid sitt mija għamilhom imma dak l-
apparat tarmihx għax it’s a museum piece. Din hija parti wkoll mill-istorja organarja, 
kemm li nsibu f’pajjiżna, jiġifieri, u kemm the Italian organ building present in Malta. 
Orgnijiet oħrajn sbieħ li hawn; id-ditta Tamburini bniet ħafna wkoll. Jiġifieri hawn orgnijiet, 
naħseb bħala kwalità timbrika u ta’ teknika, l-orgni tal-Konkatidral ta’ San Ġwann, mibni 
minn Mascioni fin-nineteen sixtees, huwa, it’s a masterpiece. Hemm storja warajh li l-
Gvernatur Ingliż kien impona konsulent Ingliż. Ma kinitx xi ħaġa wisq normali, dak iż-
żmien, li dan il-konsulent Inġliż għażel id-ditta Mascioni speċifikament minħabba their 
technical competance rather than their tonal. Mhux għax tonal ma kinux tajbin imma qal, 
“If they are able technically, mela tonally I can direct them,” għax infatti mhux l-istandard 
Mascioni organ dak li hemm il-Konkatidral. Huwa orgni li, xħin tisimgħu, tgħid, “Dan 
Mascioni?” għax hemm influwenza ta’ dan il-konsulent Inġliż, Ralph Downes, 
kontroversjali immens, imma n-nies organisti bravi li ġew jdoqquh, min lest jifhmu l-
istrument fonetikament, it’s a work of art.  

EM: Tajjeb mela. Kif inhu l-proċess li tibni orgni ġdid u li tirreloka orgnijiet eżistenti minn 
barra minn xtutna għal Malta? 

RB: Ara, huwa simili u le. Simili f’ċertu aspetti. Jiġifieri dan, jekk inti għandek one square 
metre, ma tistax tagħmel orgni kbir. Is-soltu, mela, inti you have to adapt to the available 
space. Meta ħa tibni orgni ġdid from scratch, inti għandek id-design, ħa tagħmlu 



specifically custom-made għal dak il-post. U xi kultant il-post, tant kemm ikun partikulari 
jew żgħir jew whatever, jew hemm xi tieqa kbira fil-post, li inti diffiċli ħafna li tiltaqa’ ma’ 
orgni li diġà jeżisti u tgħid dan nista’ nirrelokah hawnhekk. Għax hemm wisq factors 
involuti. Jiġifieri inti, meta tagħmel orgni ġdid jew tirreloka orgni, trid tara l-ispazju, trid 
tara d-daqs tal-knisja, trid tara wkoll anke the intended use, għaliex inutli tagħmel orgni 
b’erba’ reġistri biss li huwa bażikament liturġiku, meta l-knisja, l-iktar li ħa tużah, 
kunċertistikament. Tinsewx, mhux biss knejjes parrokkjali imma knejjes bħal tal-Oratorju 
tal-Knisja tal-Ġiżwiti tal-Belt. Hemmhekk irrelokajt orgni mill-Ġermanja jiena. L-idea mhix 
li jkun hemm orgni biss liturġiku imma anke orgni li tista’ tindaqq ċertu mużika ta’ Bach u 
hekk. Allura, bilfors ried ikun bilfors wieħed b’żewġ keyboards, mhux waħda. Kieku 
liturġiku, b’waħda kieku tkun biżżejjed, għalkemm bi tnejn dejjem aħjar. Imma, f’dal-każ 
partikolari, kellu jkun b’żewġ keyboards. Hemm kwistjoni wkoll finanzjarja. Għaliex 
ovvjament, orgni ġdid, tibni kollox from scratch, huwa aktar expensive milli tirreloka 
wieħed eżistenti. U fir-relocation trid toqgħod attent għaliex min ibigħ qed jagħmel il-
prezz. Issa ġieli tara xi ħadd ikun qed ibigħ xi ħaġa medjokri u jkun qed jitlob ħafna u xi 
ħadd li għandu xi ħaġa tajba, imma tant kemm ikunu onesti li jarawha li, minflok inqerdet, 
marret xi mkien fejn tista’ tindaqq, li lesti li jċeduha bi prezz verament baxx. Jiġifieri, you 
have to look around, iktar milli dawk li qisek dħalt ġo ħanut xtrajt pakkett gallettini, taf 
kemm jiswa, ħallast u hekk, jiġifieri. U mbagħad, l-aħħar ħaġa hija speċjalment fuq 
relocated organ li għaddejt minnha jiena. Trid tara li, akustikament, ħa jagħmel sens, dan 
l-orgni f’din il-knisja għall-orgni f’din il-knisja, għax l-akustika tagħmel differenza kbira. 
Din għaddejt minnha, pereżempju ngħid isma’, hawnhekk irrid nagħmel ċertu alterations 
fuq kif iddoqq is-suffara, għax hawnhekk, jien naf, il-Knisja tal-Balluta, pereżempju, ġibt 
orgni mill-Italja, l-akustika l-Italja kienet iktar xotta milli hija l-Balluta, allura ċertu 
frekwenzi ġew joħorġu aktar. Kelli nattenwahom hemmhekk, il-kanna ddoqq softer, 
pereżempju. Jiġifieri, it’s not just li ġibtu minn hawn u poġġejtu hawn u daqshekk.  

EM: U fuq xiex qed taħdem bħalissa, kif ukoll x’inhuma l-proġetti tiegħek għall-futur? 

RB: Bħalissa għaddej b’restawr ta’ orgni sabiħ immens imma li fih, kien fih ħafna u ħafna 
problemi; l-orgni tal-parroċċa ta’ Bormla. Orgni tal-eighteen sixty-one, tad-ditta ‘Natale 
Moretti’ minn Milan. Dan huwa orgni fuq l-istil Klassiku Taljan. Warajh, imbagħad, ġie l-
istil aktar teatrali. Huwa orgni mekkanikament kumpless ħafna, kien anke xi żmien fejn 
kien hemm xi ħsarat strutturali fil-knisja u daħal l-ilma fih, propju fejn hemm mijiet ta’ 
valves. Tant kemm kien hemm ħsara iktar milli stennejt, illi fejn is-soltu l-balkun, fejn 
ipoġġu is-sfafar kollha, qegħdin nitkellmu fuq struttura li fiha erba’ metri b’metru, is-soltu 
nżarmaha till a certain extent. Din id-darba kelli nżarma li tiġi tilar biss, kważi taqbdu b’id 
waħda, hekk. Kieku jkun armat, jiġifieri, trid erba’ min-nies. Però, però jidher li għandu 
jkun orgni sabiħ ħafna, fonetikament, jiġifieri, once li jkun lest. Għandi proġett 
interessanti ħafna l-Knisja tal-Ġiżwiti l-Belt, mhux l-Oratorju imma l-Knisja l-Kbira. Hemm 
orgni li saru ħafna tibdil fuqu u hekk, so there’s a lot of investigative work. Għandi ħafna, 
għandi xi esperti minn Sqallija qed nikkollaboraw flimkien ukoll biex nifhmu l-materjal li 



sibna eżattament x’inhu għax hemm ħafna tibdil, imma l-idea hi li jkollna orgni storiku 
ieħor tas-settecento, validu ħafna hemmhekk f’dik il-knisja. 

EM: Grazzi ħafna tal-ħin tiegħek u talli aċċettajt li tkun parti minn din is-serje tal-Proġett 
Filagrana.  

 


